
Октябралъул социалияб  
революция бергьун хадусел 
сонал Дагъистаналъе  цIакъго  
захIматаллъун рукIана.

Экономика,  промыщлен-
ность, росдал магIишат гIодобе 
ккун букIана,  халкъ бикь-
бикьун букIана. 1920 соналъул 
13 ноябралда  Темирхан-Шу-
раялда тIобитIараб Дагъиста-
налъул халкъалъул тIоцебесеб 
чрезвычайнияб съездалда 
РСФСРалъул миллиял ишазул 
комиссариаталъул председатель 
Иосиф Сталиница лъазабуна 
Россиялда гьоркьоб Дагъиста-
налъе автономия.

1921 соналъул 20 январалда 

ВЦИКалъ ДАССРалъул пача-
лихъияб гIуцIиялъул  кьучI тас-
дикъ гьабуна. Дагъистаналъул 
автономия гIуциялъ рес кьуна 
хехаб заманалда экономикияб 
ва социалияб рахъ цебетIеялъе. 
Лъебергоялдасанги цIикIкIун 
отрасль гIуцIана энергети-
кияб, бакIал раялъул, росдал 

магIишаталъул, химическияб ва 
цогидалги.

Гьелдаса хадуб ана 100 сон. 

Гьелда хурхун 19 январалда 
Агъвали тIобитIана рохалилаб 
тадбир. 

Гьеб  рагьана  районалъул 
бетIер  Шамил ГIумаровас.

 Баркиялъулаб  кIалъаялда 
Шамил ГIумаровас бицана Да
гъистаналъул тарихалъул, та-
рихалде арал республикаялъул, 
ва районалъул нухмалъулезул, 
республикаялъул социалияб-
гун экономикияб цебетIеялъул, 
рухIияб бечелъиялъул. 

Баркиялъулал кIалъаялгун 
цере рахъана районалъул ве-
тераназул Советалъул пред-
седатель МухIамад Шамсу-
динов, захIматалъул ветеран  
Дагъистан республикаялъул 
мустахIикъай учительница 
ХIалимат ГIабдулмажидова, 
Дагъистан республикаялъул 
мустахIикъав учитель Хушта-
да росдал школалъул мугIалим 
ГIабдула МухIамадов, РФялъул 
лъайкьеялъул хIурматияй хIал
тIухъан Инхокъвари росдал 
школалъул мугIалим Загьрат 
МухIамадова, Дагъистан рес
публикаялъул мустахIикъай 

тохтур Написат Халидова.Он-
лайн бухьеналдаса  районцо-
язда байрам баркун кIалъана 
захIматалъул ветеран, гIемер 
соназ партиялъул ЦIумада  рай-
комалъул кIиабилей секретарь-
лъун  хIалтIарай Марьям Зубаи
рова.

Гьез киназдаго  баркана бай-

рам, бицана  Дагъистаналъул 
автономия гIуцIилалде дагъис
танияз  гIурус пачаясде данде 
гьабураб къеркьеялъул,  авто-
номия лъазабиялдалъун хал-
къалъе Советияб Россиялъ гьа-
бураб кумекалъул, дагъистанияз  
КIудияб   ВатIанияб рагъда би-
хьизабураб бахIарчилъиялъул, 
1999 соналъ Россиялъул цолъи 
цIуниялъулъ ккарал къурбана-
зул, жакъасеб яшав ва гIумру 
лъикIлъизабилъе гIадамаз ба
чараб захIматалъулгун къо
хIехьеялъул. 

Гьединго  кIалъазе рахъа
раз баркана районалъул цIи
вищарав бетIер Шамил ГIу
маровасда хъулухъ, гьарана 
гьесие  чорхое сахлъи къад
руялда район цебетIезабизе, 
ритIухълъи цIунизе. 

Данделъиялъул ахиралда 
районалъул бетIер Шамил 
ГIумаровас хIурматиял гра-
мотабаздалъун кIодо гьаруна  
гIемерал соназ  ракIбацIцIадго 
хIалтIи нухда бачарал муници-
палиялгун цогидал идарабазул 
хIалтIухъаби.

Тадбиралъе хасаб бер-
цинлъи кьуна гьеб нухде ба-
чарал Агъвали гимназиялъул 
11 классалъул цIалдохъаби  

МухIамад АхIмадовас ва Ами-
нат Якъубовалъ, районалъул 
маданияталъул управлениялъул 
хIалтIухъабазул  ва Агъвали 
гимназиялъул цIалдохъабазул 
музыкалиял церерахъиназ. 

                   
         Зульфия Сажидова

ЦIумадисезул  
          гьаракь

  Ассаламу гIалайкум!

(Голос  Цумады)

 ДАССР гIуцIаралдаса 100 сон тIубаялде
Марьям Зубаирова, захIма­

талъул ветеран.          

Хириял гьалмагъзаби!

Инсанасул гIумруялда 
жанир рукIуна цо-цо лъугьа-
бахъинал жал киданиги 
кIочонарел, кIочон тезеги бе-
гьуларел, жидер гьабун багьаги 
гIоларел. Гьеле гьединаблъун 
ана тархалде  Дагъистаналъе 
автономия лъазабураб 1921 со-
налъул 20 январь. Гьелдаса на-
хъе ана тIубараб гIасру. 

100 соналъ цебе тIолабго 
Дагъистаналъул  халкъалъул 
гIумру ана рагъда, гIагараб ракь цIунулаго. Гьез тIураб биялъул 
бицун бажаруларо. Гьеб буго нилъер щивасда лъазе кколеб паш-
манаб тарих. Дагъистаналъул тарих лъазе ккола киназдаго, шко-
лалда цIалулел цIалдохъабаздаса байбихьун гьезул эбел-инсудагун 
кIудабазда, ва гьеб киданиги кIочон тезе бегьуларо. Гьанжесеб 
гIелалда ракIалде кколеб батила цебе гьадинаб берцинаб яшав 
букIун батилин. Гуро, доб мехалъ  нилъер районалъул цониги 
росулъе  букIинчIо я машинадул  нух, я токалъул канлъи. Гьеле 
гьединаб захIматаб ахIвал-хIалалда букIана гIадамазул  яшавги 
гIумруги. Дирго мисалалдалъун абуни, рагъде  эменги ун, муна-
гьал чураяй эбелгун лъабго цIараки бугеб колода гIумру гьабулеб 
букIана. Лъабго-ункъо километралъул манзилги тун, цIализе хьва-
дулаан аскIоб бугеб ЦIедакьи росулъе, гьениб букIана байбихьул 
школа. Нижер учитель вукIун ватила анкьго классалъул лъай бугев 
чи. Гьеб заманаялъ дида лъалароан я магIарул, я гIурус мацI.  Щу-
абилеб классалда рес щвана росулъ цIализе. Гьеле доб заманаялъ 
тIолабго Дагъистаналде  халкъалда лъай кьезе ритIун рачIана Рос-
сиялдаса учительзаби, гIадамал сах гьаризе тохтурзаби, гидроэлек-
тростанцияби разе инженерал ва цогидалги махщалилал. Жидер 
рухIалда барахщичIого хIалтIана  гьел республикаялда  лъавукъ-
лъи  тIагIинабиялда тIад.

Хадуб байбихьана  росабалъа гIолилал  цIализе ритIизе, гьелъ 
рес щвана нилъер гIун бачIунеб гIелалъе тарбиягун лъай щвезе. 
ГIурус халкъалъул вакилзабаз  кьуна нилъее лъай, малъана культу-
ра, гIуцIана колхозал. Киданиги ракIалде кколароан жакъа къоял-
де, кьурабиги рорлъун,   Хушети щвезегIан шагьранух бахъилин, 
доб заманалда лъелго инецин хIинкъарал нухал рукIана кирго. 
Гьанжесебги добги  заман данде ккведал,  бокьун буго МухIамад 
Шамхаловасул  рагIабаздалъун гучаб Россиялъе баркала кьезе:

      ГьитIинав вацасул чIухIи букIуна,
      БахIарчияв гучав вац нахъ вугони.
      КIудияб Россия, рецц буго дуе,
     Дудасан чIухIараб буго Дагъистан.
                                                    
 Дирго кIалъаялъул  ахиралда  бокьун буго районалъул бетIер 

Шамил ГIумаровасде, цIияб хIалтIиги баркун, гьитIинабго хитIаб 
гьабизе. 

Шамил,  баркула дуда тIаде босараб захIматаб ва жавабияб 
хIалтIи. Дур буго лъайги, сахлъиги, гIолохъанлъиги, амма гьеб 
гIоларо, къваригIуна хIалтIизе ресалги шартIалги. Дагъистаналъул 
районазда гьоркьор нилъ руго ресукъаб бакIалда яшав гьабулел 
чагIи, нилъ бечедал руго  гIицIго кьурабаздалъун.  Нилъер район 
ккола росдал магIишаталъулабин  рикIкIунеб, амма доб боцIиги, 
гIиги тIагIана, риххана магIарухъ ва хъутада рукIарал фермабиги. 
Цебе нижеца Бакуялда, Ставрополалда  ва цогидалги шагьаразда 
махщел камил  гьабиялъул курсазул  данделъабазда бицунаан жи-
де-жидер  районазда  росдал магIишат  цебетIеялъул: рекьулел хур-
зазул,  гIезабулеб гIи-боцIул, бакIарулеб бачIиналъул, бечIчIулеб 
рахьалъул. Гьанже заманалъ  нилъеца щиб гьабулеб бугилан дуца 
бицинеб? Гьелда тIад хIалтIизе ккела. 

Шамил, мунагьал чураяв дур эмен вукIана гIакълу-лъай бугев, 
камилав, гIадлу битIарав, ритIухълъи бокьулев инсан. Гьединав  
вукIиналъ киназго адаб-хIурматги гьабулаан гьесул. Бокьилаан 
мунги гьесул нухккун ине. Гьарула дуе сундулъго икъбал.

Баркула киназдаго Дагъистан гIуцIаралдаса 100 сон тIубай.  
Гьарула нужее рекъел, талихI ва рохел.

Байрам кIодо гьабуна

Росдал магIишат

Районалъул цебетIей бараб буго эконо­
микияб нахърателалда, кинаб хIасилгун гьеб 
хIалтIизабиялда. Нилъер районалъул экономи­
каялъул кьучIлъун ккола росдал магIишат. Араб 
сон букIана ракъдаллъи цIикIкIараб, коронави­
русалъул унтуца  гIадамал рукъзабахъ чIезабураб, 
хIалтIуе захIматлъи, квал-квал ккараб. 2020 сонгун 
цадахъ лъугIана росдал магIишаталъулги гьабулеб 
хIалтIи.  Гьеб хIалтIул хIасилазул, исанасеб сонал­
де ругел планазул ва цогидалъулги бицараб гара-
чIвари букIана нижер мухбир Заур Бадрудиновасул 
райадминистрациялъул росдал магIишаталъул  от­
делалъул нухмалъулев ИсхIакъ Идрисовасулгун.

-Кинаб хIасилгун лъугIараб росдал магIи­
шаталъе араб сон?

-Араб соналъул хIасилазул бицани, цогидал соназ
де дандеккун бачIин квешаб гьечIо. Цо-цо Дагъиста-
налъул районазда,масала Кочубеялъул зонаялда, Сухо-
кумскиялда, Нугъаязул районалда, бакъ боркьиялъул 
кутакалда, рес рекъечIо хасалоялъе боцIи хьихьизе 
гIураб  къадаралда хIадурлъи гьабизе. Нилъеда кIвана 
41 азарго тонна  рагIи-хер хIадуризе. Гьединго лъикIаб 
хIасил ккана рахьалъул. Аслияб захIмалъи букIана 
рахь кьезе бакI батунгутIи, гьелдалъун  рахьдал багьа 
гIодобегIан гьабизе ккей. Гьелъие хасаб бакI бана  Ша-
ваялда, рахь цIорозабулеб аппарат жаниб бугеб, ва рахь  
баччизе лъуна кIиго машина.

ГIиял рахъалъ, районалда букIинчIо тайпадулаб 
(племенной) гIи бугеб магIишат. Гьединаб гIи бугеб 
магIишат буго Хъвайниса ХIабиб СилахIудиновасул. 
Гьезул къадар цIикIкIинабизе жигараб хIалтIи гьабу-
леб буго гьес. Исана  1300 тайпадулаб гIоркIкIен (хух) 
босана Шарапудин Сайпулаевас. Гьесулги документал  
кьун  руго  росдал магIишаталъул министерствоялде 
магIишат  тайпадулаблъун чIезабизе. Гьезие кумек 
гьабуна хъутада гIи хьихьизе ракь щвезеги. Гьединго 
магIарухъан гочун, тIаса бетIер камичIого, гIи щвана 
хъутаде.

-Кинал хиса-басиял ккарал продукция 
гIезабиялъул? 

-ЦогIаги продукциялъул рахъалъ бачIин гIодобе 
ккечIо. Нижехъ рачIарал районалъулго баяназда ре
къон, масала: 2019 соналъ гьанал -3650 кг., рахьдал 
-10000 литр, гьоцIоялъул -61 центнер,  2020 соналъ гьа-
нал -13600 кг., рахьдал -25000 литр, гьацIул- 75 цент-
нер. Къинлъулеб чахъазул къадар букIун батани 101 
азарго   гьеб гъоркье бачIана 81 азаргоялде щвезегIан. 
Гьелъие гIиллалъун ккана, хал гьабиялъул хIасилалда 
цо-цо гIадамаз сияхIазда мекъал баянал хъван ратана.

-Кидаго бицунеб букIуна гIиязул субсидиялъул.  
ГьечIебищ гIадамазе цогидаб рахъалъ магIишат 
гIуцIизе квербакъи, масала, найихъабазе?

-Росдал магIишаталъул министерствоялъ лъикIаб 
бербалагьи гьабулеб буго кинабго рахъалъ. Дагъистан 
гIияхъанлъиялъул рахъалъ Россиялдаго тIоцебесеб 
бакIалда  буго, гьединлъидал цIикIкIараб кIвар кьолеб 
буго гIияхъанлъи цебетIеялъе. Дагьаб цебе бачIана ми-
нистерствоялдасан кагъат ЛПХаги рагьун хIалтIулел 
найихъабазе кумек гьабизе бугилан абураб.

БичIчIулеб жо буго, найил гьоцIо дару букIин 
ва  инсанасе гьел гIисинал рухIчIаголъабазул кIудияб 
хайир букIин. Гьеб  кинабго хIисабалде босун райо-
налъул росдал магIишаталъул идараялъ гьабулеб буго 
хасаб хIалтIи найихъанлъи цебетIеялъе. Районалъул 
найихъабазул цIаралги ва гьезул тIулбузул  къадар 
кигIан бугеб хъвараб кагъат битIана министерствоял-

де, гьезул тIалабалда рекъон. Гьединго министерство-
ялъ тIалаб гьабулеб буго  пихъил гъутIби чIеялъул ва  
парникал гьариялъулги хIалтIи. Парникал гьариялда 
цIакъго тIадчIей буго. Цебеккун теплица гьабизе цо 
гектар тIалаб гьабулеб  букIун батани, гьанже  гьелъул 
батIалъи гьечIо. лъабго-ункъо чиясул данде гьабураб 
цо гектар  бугони гIолеб буго.Чуял хьихьиялъулги 
гIемер бицунеб ва тIалаб гьабулеб буго. ХIалтIи гьаби 
ва гьеб цебетIей нилъеда бараб буго.

-Районалъул СПКаял ва КФХаял гIахьаллъана 
лъагIалил ахиралда МахIачхъалаялда  тIобитIараб 
ярмаркаялда. Кин гьеб араб?

-Декабралъул ахирисел  къоязда республикаялъул
го росдал магIишаталъул ярмарка тIобитIизе бугилан 
абураб кагъат бачIана нижехъе. Щибаб районалда-
са лъабго-ункъо СПКаялъул КФХаялъул магIишат 
гIахьаллъизе  кколеб букIана гьениб. Нилъер гьенир 
гIахьаллъана ТIинди, Гьаквари ва Хуштада СПКа-
ял. Щибаб магIишаталъ дандбан бачIана продукция.  
"ТIинди-" СПКаялъ бач1ана паст1адул ниг1матал,  
"Гьаквари" СПКаялъ -гIиял гьан, хIан,  "Хуштада" 
СПКаялъ -рахьдал нигIматал. Бичулеб  щибаб жоялъул 
багьа букIана гIодобегIанаб: гIиял гьанал цо килограм-
малъул багьа бук1ана 290 гъур, хIайваналъул гьанал 
-270 гъур, хIан-250 гъур, паст1анал-25 гъурущ, 200 
гъурщие лъеберго хоно. Чуял гьан ва ц1урабакь боси-
зецин гIадамал иргаялда чIун рукIана.

-МагIарухъ щай гьединал ярмаркаби тIори­
тIизе бегьуларел?

-Нилъер гьаниб щибаб  шамат къоялъ ярмарка-
хIисабалда букIуна базар. Жибго багьа гIодобегIанаб 
гьабизе  бичулел разилъизе ратиларин ккола. Хъутада 
ругел СПКаязда  министерствоялъ лъагIалида жанир 
цо нухалъ ахIидал  инкар гьабизе кIолеб гьечIо. Буго-
ниги гьединаб ярмарка исана магIарухъги тIобитIизе 
ккола. Гьединаб ярмарка  тIобитIунелъул цо сурат 
бахъине чи вачIани  щиб абилеб. Киб бихьараб жо буго  
ганчIазда гIодор чIун, цIороялда, хIурул цIун ричу-
лел нигIматалгун даран гьаби. Нич бугеб жо гьечIищ 
районалъего? Щуго соналъ бицана гьелъул хабар. 
ГьабсагIат тIобитIулеб базаралъе, ялъуни ярмаркаялъе, 
къваригIун буго хасал шартIал гIуцIараб бакI. 

Жакъа къоялда нилъехъе даран-базаралъе рачIуна 
Буйнакск, Болъихъ, ЦIунтIа, ГIахьвахъ, Гумбет райо-
наздаса гIадамал. Гьелъие ресал ратизе бегьула. Божи 
буго районалъул  цIивищарав бетIерас гьеб хIалтIи 
цебе бачилин, цо соналъ асфальт лъун, цогидаб соналъ 
скамейкаби ва дараналъе хIажатаб къайи лъун.

-Районалъул ветеринарияб хъулухъгун цада­
хъаб хIалтIи кин гIуцIун бугеб?

-ГIи-боцIи бугев чи ветеринарасдаса рикIкIад чIун 
дандкколаро. Гьел кIиялго цадахъ рекъон хIалтIизе 
ккола. Жиндир заманалда  вакцинаги, уколги, даруги 
гьабичIони, ахIараб бакIалде  ветеринарги вачIинчIони, 
хIалтIи цебе унаро. Дицаго гьабилин,  дида лъалин  
абун боцIул бетIергьан чIезеги  дандкколаро. Жин-
цаго гьабураб даруялъ боцIи сахлъичIин  хадубккун 
щиб гьабилин аскIор рачIуна цо-цоял. Гьединлъидал 
жиндир хIалтIи гьабизе ккола специалистас. Районал-
да гьединаб лъикIав специалистлъун ккола магIарухъ-
ГIалихIажи ГIумархIажиев, хъутада- ГIали ПатахIов. 
Гьезул  махщел, хIалбихьи ва  лъайги цIикIкIараб буго. 
ГIумруялъго гьеб хIалтIуда ругел чагIи ккола гьел. Гье-
зул эбел-эменги гьебго хIалтIуда хIалтIарал хIалбихьи 
бугел рукIиналъги батила. Ветеринариял гIелмабазул 
доктор МухIамад Жамбулатовас росдал магIишаталъул 
академиялъул кIалтIа чIван букIана «Ветеринарияв 
тохтурас халкъалъул сахлъи цIунулин, медицинаялъул 
тохтурас чи унтудаса сах гьавулин» абун  хъвараб 
гьитIинабго хъарщи.

-Цебеккун букIараб нилъер гара-чIвариялда 
дуца абун букIана  нилъер магIишатал Грантазда 
гIахьаллъиялъе бизнес-план гьабизе специалист 
валагьизе вугилан. Щиб ккараб гьелъул?

 -Гьединав гIолохъанчи вачIун вукIана жиндир 
экономикияб  тIадегIанаб лъайги бугев,гьеб хIалтIиги 
жинца тIаде босилин абун. Дида гьеб хIалтIуда вачунев 
чиясе хIалтIизе кабинетги, компьютерги, I5 азарго гъу-
рущ харжги  гьабизе  кIолин абуна  дица гьесда. Гьедин-
го росдал магIишаталъул министерствоялдасан гьеб 
хIалтIи  гьабизе программаги босилин абуна . ХIалтIи 
гьабизе  изну кьолеб  хасаб документ(лицензия) ва 
хIалтIулъ жигарчилъиги хIалтIухъанасул букIине  кко-
лин лъазабуна гьесда. ВачIизе кколев вукIана гьев, 
амма жакъа къоялде ваккун гьечIо. 

-ИсхIакъ, баркала гара-чIвариялъе заман бати­
ялъухъ.

Лъиениги бокьуларо мискинлъи. Гьелдаса рорчIизелъун 
гIадамал бечелъиялда хадур лъугьуна, амма кигIан хадур лъу-
гьаниги мискинлъиялда жанир къанги хутIула. Хал гьабе, вугищ 
цонигияли чи дие  кинабго гIун бугин абулев. Дунялалъул боцIи 
цIикIкIун щванагIан "гьечIо бачунел"  ратула гьел. Гьединал  чагIи 
ккола унго-унгоял мискинзаби. Исламалъ абула бищун бечедав чи 
кколин ракI бечедав ва сахаватав инсанилан. 

Гьединаздаса цояв ккола ракIги бечедав, халкъалъе кумекалъе 
квербакъулев Эчедаса Герейханов МухIамад. ГIемерал росабалъе 
гIадамал хьвадулеб нух буго Эчеда росдада гъоркьан.  Агъвали-
Шаури нухккун уна ЦIунтIа районалъул росабалъеги, гьединго 
Силди, Гьакъо, Метрада, ТIад ва Гъоркь Хъварщини, Цихалахъ, 
Хушет росабалъе гIадамал. Шагьранух гIатIид гьабизегIан, лъел-
го унеб заманалда, гIадамал хIухьбахъиялъе ва какал разе лъарахъ 
лъалхъулаан. Лъаралмухъккун рукIунаан бакI-бакIалда какал ра-
лел. 

Гьеб кинабго бихьун МухIамадица хIукму гьабуна  гьениб 
гIадамазе как баялъе ва хIухьбахъиялъе санагIатаб рукъ базе. Жин-
дирго пикру гьес дандбана росдал жамагIатгун, киназго гьеб къа-
бул гьабуна. КIварас кIвараб кумекги гьабун, росдал гIолохъабиги 
цолъун, бан лъугIизабуна батIа-батIаго руччабазегун бихьиназе 
как базе санагIатаб рукъ. Гьенибе бачун буго токалъул канлъиги, 
лъимги, лъун буго хин гьабураб чIабарги. 

 Гьеб лъикIаб хIалтIудаса разиго, рохун уна нухлулалги. 
Бокьун буго газета гьоркьобккун баркала загьир гьабизе хал-
къалъе мунпагIатаб бакI барал Эчеда росдал гIолохъабазе, хасго 
МухIамадие.

Гьениб гьабураб кумекалъухъ Алжаналде хIетIе лъураллъун 
ратаги гьел киналго.

                      ЖамагIаталъул гьариялда рекъон хъвана 
                                          Метрадаса ХIабиб Давудовас. 

Баркала загьир гьабулеб буго

(тыс. руб.)
№

Наименование                     сумма

п/п показателей 2021 2022 2023
  2 3 4 5
  Собственные доходы:      

1 Налог на дох. физ. лиц 33,5 33,5 33,5

2 Налог на имущества 5,0 21,3 21,3

3 Земельный налог 2,0 12,3 12,3
4 Сельхоз налог 0,6 0,6 0,6

5 Неналоговые доходы 27,3 38,3 38,3

  Итого собственные доходы 68,4 106,0 106,0

  Трансферты      

1 Объем дотаций  1409,0 1127,0 1127,0

1 Дотация на частич. компенс.      

2 Субвен. ВУС 100,0 102,0 106,0
  Итого 1509,0 1229,0 1233,0
  Всего доходов 1577,4 1335,0 1339,0
  Расходы:      
1 Аппарат 1072,1 1028,9 1028,9
  в т.ч. зарплата 742,0 748,0 748,0
1 Субсидия      

2 Проведения выборов      
3 ВУС 100,0 102,0 106,0
  в т.ч. зарплата 74,0 77,0 79,0
6 ЖКХ 395,3 189,1 189,1
7 Молодёжная политика      
8 Культура      
  в т.ч. зарплата      
9 ФК и спорт 10,0 15,0 15,0
  Всего расходов 1577,4 1335,0 1339,0
  в т.ч. зарплата 816,0 825,0 827,0

Председатель  сельского Собрания 
сельского поселения «село Метрада»                              Г. Газимагомедов  

Бюджет
 администрации сельского поселения 

«село Метрада» на 2021 год
 и плановый период 2022-2023 г.г.

ЛъикIал  хIасилал  ккана



14 январалда Агъвали 
гимназиялда тIобитIана тIолго
россиялъул  «ЛъагIалил учи-
тель» конкурсалъул  муниципа
лияб этап. Гьенир гIахьаллъана 
районалъул школаздаса  бищун 
лъикIал учительзаби. Кон-
курс рагьулаго, районалъул 

лъайкьеялъул управлениялъул 
нухмалъулесул ишал тIуралей 
Зайнаб ГIабдусаламовалъ би
цана жакъа къоялде улкая
лъул тIалъиялъе хIажат ру
гин  жакъасел тIалабазда 
рекъон  гIун бачIунеб гIел ку

цазеги,  цIализабизеги,  хIал
тIи гьабизеги  бажарулел 
махщел цIикIкIарал мугIалим
забиян. Киналго тIоритIулел 
конкурсазул аслияб мурадги 
учителасул хIалтIул даража 
борхиги, цогидалгун  хIалтIул 
хIалбихьи бикьиги, учитель

забаз жидерго лъаялъул ва 
бажариялъул даража борхиги 
бугилан.

Конкурсалъул кIиябго ту
ралда гIахьаллъарал учитель
забаз бихьизабуна махщалилаб 
бажари, жидеца хIалтIизарулел 

цIиял къагIидаби, цIалдохъа
базул цIалул даража борхи
забиялъе хIалтIизарулел техно
логиял къаг1идаби, кьуна 
гьелда рекъон  дарсал,  гьаруна 
дарсазул анализги.

КIиябго туралъул хIаси
лалда жюриялъ тIоцебесеб 
бакIалъе мустахIикъайлъун  
рикIкIана  ТIиссиахикь шко
лалъул байбихьул классазул 
учительница Завжанат ГIаб
дулаева, кIиабилеб бакIалде 
ккана Агъвали гимназиялъул 
байбихьул класссазул мугIалим 
Анисат Зураева.

Районалъул лъайкьеялъул  
хIалтIухъабазул профкомалъул 
председатель Заур ГIабасхIа
жиевас баркала загьир гьабуна 
конкурс гIуцIадго тIобитIизе 
квербакъарав Агъвали гим
назиялъул директор Шамил 
Абакаровасе, гьединго бер-
гьаразе кьуна  дипломалгун 
гIарцулал премияби.

Хадубккун Хьаргаби тIоби
тIараб зоналияб этапалда 
Завжанат ГIабдулаева  яхъана 
конкурсалъул  лауреатлъун  

ПатIимат МуртазагIалиева

Дир мугIрузул улка, аваданаб Дагъистан,
Дур гIумрудул санал, рахана нусгоялде.
Санал кигIан раниги, херлъиги дуда лъачIо
Къойидаса- къойиде мунги тIегьан бачIана.

Халкъазул рукIа-рахъин гIезегIанго лъикIлъана,
ГIелму-лъай щварал чагIи дур цIакъго гIемерлъана,
ГIадамазулъ рокьи-хинлъи цоцаздехун цIикIкIана
Киналго дур миллатал вацал гIадин журана.

ЧIахъаги мун, Дагъистан, дие гIагараб ВатIан!
Баркула дур гIумрудул нусго сонилаб байрам,
Гьарула дуй борхалъи, дур халкъазе бечелъи,
Рагъул балагьаздаса цIунаги мун кидаго!

           МухIамад МуртазагIалиев, ТIинди школалъул завуч

Дир Дагъистан

Россия чIухIараб мугIрузул улка,
Имам Шамилица квелъ бараб тIалъи,
ТIолабго Дагъистан тIалъизабурал,
ЦIар арал васазул эркенаб улка.

Дур шигIрабаз цIураб Аваразул кIкIал
ЧIахъаги Дагъистан, исламияб ракь.
Дурго къануналъул къирал ХIамзатов
Аваразул чIухIи чIагояв Расул.

Кидаго холарел меседил хIарпаз
Дагъистанин дур  цIар хъвазе тIамуна
Къуркьи гьечIев гъалбацI,  Манапил ХIабиб,
ХIинкъиго лъаларев бодул цевехъан.

Адабият цIунун хьвадизе лъалел,
Рагъда, кьалда цере тIоцере чIолел,
ЧIаголъи бергьарал дагъистаниял
ДАССРалъухъ урхъун руго ниж.

Каспий ралъадалъул карачелабахъ,
МахIачхъалаялъул лебалал васахъ,
Аваразул тIалъул берцинал ясахъ,
Мадугьалзабазул рокьи ккун буго.

Дур лъикIлъаби рикIкIун, дун свакаларо.
ГIалимзаби малъун, хIал дир гIеларо,
Цо МахIач, гIеларищ рагъул цевехъан
ДАССРалъул геройлъи щварав.

Рорхатал мугIрузда ханлъи гьабурав,
Къоло щуго соналъ бергьенлъи ккурав,
ЧIахъаги Шамилил щулияб улка,
МахIмудил кучIдузда  гIураб Дагъистан.

Къадру кIудиязул шапагIат щварал
Къанабазукь ругел гIалимзабазул 
ТIоцебе иргадал Загъаласул цIар,
Шамил имамилан тIохьода хъварав.

Къараб зар кинниги, рагьизе кIвечIел
Берцинаб нахърател цIунизе кIвараб
ЧIахъаги Дагъистан, динияб  дир ракь
МахIачхъала шагьар, щаклъи гьечIеб халкъ.

Воре, бахIарзал, диналъул вацал,
Нилъерго яхI-намус цIодорго цIуне!
Нилъее умумуз ирсалъе тараб,
ЦIар араб Дагъистан щулаго цIуне!

              КIванкьадаса Туайта МухIамадова, Гъизилюрт шагьар

Нусго сонил тарих  

Присутствовало 72 человек:
- депутаты Собрания депутатов МР «Цума-

динский район»;
- работники администрации МР «Цумадин-

ский район»;  - главы АСП;  - жители района.
Председательствующий: Нурмагомедов М. Г. 

- Председатель Собрания депутатов МР «Цума-
динский район» - председатель публичных слу-
шаний.

Секретарь публичных слушаний:  Ибрагимов 
Т. А. -зам. начальника ОВПиВОГВ по ПР.

Тема публичных слушаний: обсуждение про-
екта решения о внесении изменений и дополне-
ний в Устав муниципального образования «Цума-
динский район».

Инициаторы публичных слушаний: Собра-
ние депутатов муниципального района «Цума-
динский район».

Председательствующий открыл заседание 
публичных слушаний и сказал, что проект из-
менений и дополнений в Устав муниципального 
образования «Цумадинский район» принят ре-
шением Собрания депутатов МР «Цумадинский 
район» от 07 декабря 2020 г. №2 с целью приведе-
ния Устава муниципального образования «Цума-
динский район» в соответствие с Федеральным 
законом от 06.10.2003 №131-Ф3 (в редакции Феде-
ральных законов от 01.05.2019 № 87-ФЗ, от 26.07.2019 
№ 228-ФЗ, от 02.08.2019 № 283-ФЗ, от 16.12.2019 № 
432-ФЗ, от 24.04.2020 № 148-ФЗ, от 23.05.2020 № 154-
ФЗ, от 20.07.2020 г. № 241-ФЗ, от 09.11.2020 г. №363-
ФЗ.

В связи с этим Собрание депутатов МР «Цу-
мадинский район» приняло проект изменений и 
дополнений в Устав муниципального образова-
ния «Цумадинский район» в редакции, опублико-
ванной в районной газете «Голос Цумады» от 11 
декабря2020 г.

С 11 декабря 2020 г. по 27 декабря 2020 г. 
каждый житель района имел возможность до-
сконально ознакомиться с проектом изменений 
и дополнений в Устав муниципального образо-
вания «Цумадинский район» и представить свои 
предложения в соответствии с нормами действу-
ющего законодательства комиссии публичных 
слушаний.

Письменных предложений и замечаний от 
жителей МР «Цумадинский район», иных заин-
тересованных лиц и участников публичных слу-
шаний не поступило

Присутствующим было предложено выска-

зать свои предложения здесь же, выйдя на три-
буну.

От присутствующих поступили вопросы, на 
которые были даны  исчерпывающие  ответы.

В ходе обсуждения поступило предложение: 
В соответствии с Федеральным законом от 

09.11.2020 г. №363-ФЗ «О внесении изменений 
в статью 46 Федерального закона  от 6 октября 
2003 года № 131-ФЗ «Об общих принципах орга-
низации местного самоуправления в Российской 
Федерации» Часть 6 статьи 42 Устава муници-
пального образования «Цумадинский район» до-
полнить пунктом 3 следующего содержания:

«3) проектов нормативных правовых актов, 
разработанных в целях ликвидации чрезвычай-
ных ситуаций природного и техногенного харак-
тера на период действия режимов чрезвычайных 
ситуаций.».

Председательствующий:  Я  предлагаю одо-
брить  проект изменений и дополнений в Устав 
муниципального образования «Цумадинский 
район»  в редакции, изложенной в газете «Голос 
Цумады» от 11 декабря 2020 г. и с дополнением 
предложенного изменения  данным Собранием.  
Кто за данное предложение, прошу проголосо-
вать.

Голоса распределились следующим образом:
«За» - 72 человек; «Против» - 0; 
«Воздержался» - 0.

Результаты публичных слушаний:
В результате обсуждения проекта решения о 

внесении изменений и дополнений в Устав муни-
ципального образования «Цумадинский район», 
единогласно всеми участниками публичных слу-
шаний, принято решение:

1. Одобрить проект изменений и дополнений 
в Устав муниципального образования «Цумадин-
ский район». 

2. Рекомендовать Собранию депутатов му-
ниципального района «Цумадинский район» 
принять изменения и дополнения в Устав муни-
ципального образования «Цумадинский район» 
с дополнениями принятыми на публичных слу-
шаниях.

3. Опубликовать информацию о проведении 
публичных слушаний в  газете «Голос Цумады»  
и разместить на официальном сайте администра-
ции МР «Цумадинский район» в сети Интернет 
(http://www.mo-tsumada.ru). 

Председатель собрания:    Нурмагомедов М. Г.
Секретарь собрания:          Ибрагимов Т. А.

Протокол публичных слушаний
с. Агвали                                 28.12.2020 г.

ДАССР гIуцIаралдаса 100 сон  тIубаялда бан, дагьаб цебе 
райадминистрациялъул спорталъулгун гIолилазул ишазул ва туризмалъул 
отделалъ Агъвали гимназиялда тIобитIана «ГьечIо наркотиказе ва 
терроризмалъе» абураб тадбир. 

Тадбир рагьун кIалъазе вахъарав ТIалхIат ГIабдулбасировас 
цIалдохъабазда бицана наркотиказдаса ва терроризмаялдаса рикIкIад чIезе  
хIаракат бахъизе ккеялъул, гьеб заралияб ишалде гIолилал машгъуллъизе 
риччангутIиялда бан эбел-инсуда, мугIалимзабазда  ва жамгIияталда цере 
чIарал масъалабазул. Бачана мисал дагьал цере къояз МахIачхъалаялда  
наркотикал тIиритIизарулезда ва гьелда данде къеркьолезда гьоркьоб 
ккараб  тунка-хIусиязул хIасилалда кIиго гIолохъанчи, спортсмен, 
къурбанлъун ккаралъул.

Наркотикал хIалтIизарулел жидерго гьудул-гьалмагъзаби ругел  
лъани, кинал тадбирал гьез тIоритIизе рукIиналъул бицана цIалдохъабаз.

Ахиралда тIобитIана конкурс цIалдохъабазда гьоркьоб, 
Дагъистаналъул тарих лъай кинаб  даражаялда бугеб хIалбихьизе.

Гьелъул хIасилалда тIоцебесеб бакI ккуна 11 «б» классалъул 
цIалдохъан Адилгерей ХIасановас, кIиабилеб бакI щвана -11 «а»  
классалъул цIалдохъан  Шамил Чимчараевасе ва лъабабилеб бакIалъе 
мустахIикълъана -11 «б» классалъул цIалдохъан Исрапил Исрапилов.

Бергьаразе ва призеразе кьуна  ракIалдещвеялъе сайгъатал.

                                                              Шамил Бадрудинов

Зонаялдаги лауреатлъун яхъана

ГIолилал наркотиказде данде

 ДАССР гIуцIаралдаса 100 сон тIубаялде

(тыс. руб.)
№ Наименование    сумма

п/п показателей 2021 2022 2023

  2 3 4 5

  Собственные доходы:
     

1
Налог на дох. физ. лиц 201,7 201,7 201,7

2
Налог на имущества 6,0 12,0 12,0

3
Земельный налог 15,0 28,6 28,6

4
Сельхоз налог 1,5 1,5 1,5

5 Прочие неналоговые доходы 14,0 40,1 40,1

  Итого собственные доходы 238,2 283,9 283,9

  Трансферты
     

1 Объем дотаций  1696,0 1357,0 1357,0

2 Субвен.регист.актов ЗАГСа      

3 Субвен. ВУС 91,0 93,0 97,0

  Итого 1787,0 1450,0 1454,0
  Всего доходов 2025,2 1733,9 1737,9
         
  Расходы:      
1 Аппарат 1230,4 1174,9 1174,9
  в т.ч. зарплата 889,8 880,0 880,0
2 Проведение выборов      
3 Резервный фонд      
4 ЗАГС      
5 ВУС 91,0 93,0 97,0
  в т.ч. зарплата 64,0 65,0 68,0
6 ЖКХ 659,8 456,0 456,0
7 Молодёжная политика      
8 Культура      
  в т.ч. зарплата      
9 ФК и спорт 44,0 10,0 10,0
  Всего расходов 2025,2 1733,9 1737,9
  в т.ч. зарплата 953,8 945,0 948,0

Бюджет
 администрации сельского поселения 
«сельсовет Кочалинский» на 2021 год

 и плановый период 2022-2023 г.г.

Председатель  сельского Собрания 
сельского поселения «сельсовет  Кочалинский»                Р. Абдусаламов

5 январалда Ставрополалъул Ессентуки шагьаралда тIобитIана 
эркенаб гугариялъул рахъалъ гIолилазда гьоркьоб турнир.

Гьенир гIахьаллъана Северияб Кавказалъул регионаздасан 
анкьнусгоялдасанги цIикIкIарав гугарухъан.

Турниралъул чемпионаллъун рахъана нилъер районцоял, 
33 кг. цIайиялда Силдиса - МухIамадрасул МухIамадов ва 46 кг. 
цIайиялда Эчедиса ХIабиб Бадрудинов.

Гьарула нилъер гIолилазе спорталъулъ  жеги чIахIиял бергьен-
лъаби.

16 январалда Франциялъул Ницца шагьаралда, Олимпиялъул 
чемпион  Анри Деглан ракIалде щвезавиялъе гIоло тIобитIана эр-
кенаб гугариялъул рахъалъ Гран-при турнир. Гьениб гIахьаллъи 
гьабурав, нилъер районцояв МухIамад Рамазанов 66 кг. цIайиялда 
чемпионлъун вахъана. Финалалда щвезегIан гьев дандчIвана, 
олимпиялъул призер Дато Марсагишвилигун, гIолилазул Дуня-
лалъулго первенствоялъул финалист Абубакр Абакаровгун, США-
ялъул  студентазда гьоркьоб кIицIул чемпион Захид Валенсиягун.

Финалалда гьев вергьана Польшаялдаса Себастьян Емершан-
скиясдаса 6:4 хIасилгун.

 Гьарула МухIамадие щулияб сахлъи, спорталъулъ икъбал, 
олимпиялъул хIаязда  бергьенлъиги.

(тыс. руб.)
№ Наименование    сумма
п/п показателей 2021 2022 2023
  2 3 4 5
  Собственные доходы:      

1 Налог на дох. физ. лиц 44,1 44,1 44,1
2 Налог на имущества 110,0 24,3 24,3
3 Земельный налог 43,0 35,9 35,9
4 Сельхоз налог 3,9 3,9 3,9

5 Прочие неналоговые доходы 65,1 62,3 62,3

  Итого собственные доходы 266,1 170,5 170,5

  Трансферты      

1 Объем дотаций  2743,0 2194,0 2194,0
2 Субвенция ВУС 117,0 119,0 124,0

3 Субвен.регист.актов ЗАГСа 0,0 0,0 0,0
         
  Итого 2860,0 2313,0 2318,0
  Всего доходов 3126,1 2483,5 2488,5
         
  Расходы:      
1 Аппарат 1891,4 1418,0 1402,1
  в т.ч. зарплата 693,0 776,0 776,0
2 Проведение выборов      
3 Резервный фонд      
4 ЗАГС      
5 ВУС 117,0 119,0 124,0
  в т.ч. зарплата 74,0 75,0 79,0
6 ЖКХ 945,0 580,5 596,4
7 Молодёжная политика 0,0 0,0 0,0
8 Культура 122,7 316,0 316,0
  в т.ч. зарплата 93,0 243,0 243,0
9 ФК и спорт 50,0 50,0 50,0
  Всего расходов 3126,1 2483,5 2488,5

  в т.ч. зарплата 860,0 1094,0 1098,0

Бюджет
 администрации сельского поселения 
«сельсовет Гигатлинский» на 2021 год

 и плановый период 2022-2023 г.г.

Председатель  сельского Собрания 
сельского поселения «сельсовет  Гигатлинский»                  Р. Газимагомедов  

Гьал къояз  спорталъул би-
щун тIадегIанаб цIар «Спорта-
лъул мустахIикъав мастер» 
абураб цIаралдалъун кIодо 
гьавуна нилъер машгьурав эр-
кенаб гугариялъул рахъалъ 
дунялалъул кIицIул  чемпи-
он, Россиялъул  кIицIул чем-
пион МухIамадрасул Гъа
зимухIамадов.  Гьединаб цIар 
щвей ккола щивав гугарухъа-
насул анищ. МухIамадрасулие 
щвана эркенаб гугариялъул 
рахъалъ  киналниги шапакъа-
тал, хутIун  буго цохIо  олимпи-
ялъул медаль щвезе. 

Гьарула гьесие щулияб сах-
лъи  ва олимпиялъул  хIаязда  
цеве вахъине икъбал.

ЦIумадисезул  спортивияб  анкь

Администрация муниципального района 
«Цумадинский район» реализует отслужившие 
свои сроки движимое муниципальное имщество 
марки:

ВАЗ-217030 (LADA Priora),2014 
года выпуска, Идентификационный но-
мер (VIN)-XTA217030Е0466999, Модель 
№ двигателя №21126, №3299222 кузов   № 
XTA217030Е0466999, цвет – белый, номерной 
знак М376МУ 05RUS, (балансодержатель Адми-
нистрация района в оперативном управлении – 

МКУ «Отдел сельского хозяйства».
через электронный аукцион https://www.

roseltorg.ru/.
Подробную информацию можно получить на 

официальном сайте администрации https://www.
mo-tsumada.ru, https://www.roseltorg.ru/, https://
www.torgi.gov.ru, а также в отделе экономики и 
имущественных отношений администрации му-
ниципального района «Цумадинский район» и по 
телефону 88727325213.

Объявление

18-20 январалда Хасавюрталда  
тIобитIана 2004-2005 соназ гьарурал 
гIолилазда гьоркьоб  жамгIияв ва по-
литикияв  хIаракатчи ХIамид ХIамидов 
ракIалде щвеялъе эркенаб гугариялъул 
рахъалъ  Дагъистаналъул первенство. 

Гьениб 80 кг. цIайиялда чемпион-
лъун вахъана Гьигьалъ росулъа Муста-
фах1ажи  Малачдибиров.

Баркула МустафахIажида щвараб 
бергьенлъи, гьарула хадубккунги спор-
талъулъ чIахIиял бергьенлъаби. 


